
Elektromagnetska interferencija se može prenositi putem strujnih polja ili galvanskim putem, putem električnog polja ili kapacitivnim putem, putem magnetskog polja ili induktivnim putem i putem elektromagnetskog polja ili elektromagnetskim zračenjem. Svi načini interferencije su ovisni u obliku, dimenzijama opreme i vrsti materijala od kojih je oprema ili uređaji napravljeni, odnosno od dizajna opreme koja je integrirana u sistem.

Proračuni pojedinih uticaja su vršeni na osnovu poznatih zakona elektrotehnike, teorije kola i teorije polja. Na osnovu izvedenih izraza za impedanse, kapacitivnosti, induktivnosti i provodnosti identificirani su parametri na nivoe pojedinih interferencija. Analiziran je trend njihovih uticaja na proces sprezanja kod različitih vrsta kablova.

Identifikacija dominantnih parametara na pojedine inerferencije omogućila je definiranje mjera za smanjenje elektromagnetskih inerferencija u cilju postizanja elektromagnetske kompatibilnosti. Predložene mjere se uglavnom odnose na pozicioniranje kablova i izbor zaštitnih oklopa.

U završnoj fazi dizajniranja uređaja provjerava se elektromagnetska kompatibilnost kablova i konektora kao dijelova uređaja (sistema) provođenjem različitih testova. Opisan je sadržaj testnog plana i način testiranja na otvorenom prostoru. Analizirane su konfiguracije za testiranje izračenih emisija i testiranje osjetljivosti na zračenje (imuniteta).

